
CYNGOR TREF CAERFYRDDIN

CYFARFOD MISOL Y CYNGOR 

A GYNHALIWYD AR 25 TACHWEDD 2015
Y Maer, y Cyngh Barry Williams, fu’n cadeirio’r cyfarfod misol o Gyngor Tref Caerfyrddin a gynhaliwyd yn Siambr y Cyngor, Neuadd Ddinesig San Pedr, nos Fercher, y 25ain o Dachwedd 2015, am 7.30 pm.

YN BRESENNOL:
Cynghorwyr:
Dorothy Bere, Dr Dewi Evans, Philip Grice, 

Peter Hughes Griffiths, Angharad Jones Leefe, Alun Lenny, 

Arwel Lloyd, Dr Ioan Matthews, Kenneth Lloyd, Wyn Thomas a Barry Williams

291.
SYLWADAU AGORIADOL AC YMDDIHEURIADAU AM ABSENOLDEB 
Agorodd y Maer, y Cyngh Barry Williams, y cyfarfod drwy gyhoeddi bod Cludwr Cledd y Cyngor, Mr John Mattick, yn yr ysbyty.  Dywedodd y Cyngh Arwel Lloyd bod Mr Mattick ar wellhad.  Ymunodd yr Aelodau â’r Maer i ddymuno adferiad buan i Mr Mattick.

Derbyniwyd ymddiheuriadau am absenoldeb oddi wrth y Cynghorwyr Barchedig Tom Defis, Dr Richard Edwards, Anthony Jenkins, Douglas Rose ac Emlyn Schiavone.

292.
DATGAN BUDDIANNAU 
Dywedodd y Cyngh Alun Lenny bod ganddo fuddiant yn eitem rhif 10(a) ar yr agenda, Ceisiadau Cynllunio Cyfredol, fel Cadeirydd Pwyllgor Cynllunio Cyngor Sir Caerfyrddin. 

Dywedodd y Cyngh Dr Dewi Evans bod ganddo fuddiant yn eitem rhif 10(a) ar yr agenda, Apêl Cynllunio yn erbyn gwrthod caniatâd cynllunio amlinellol ar gyfer codi tri ar ddeg o dai mewn cae i’r de o Bantglas, Heol Bronwydd, fel cymydog i’r tir dan sylw.  
Dywedodd y Cyngh Philip Grice bod ganddo fuddiant yn eitem rhif 3 ar yr agenda, cofnod 248(c) o gyfarfod y Cyngor a gynhaliwyd ar yr 28ain o Hydref 2015 – Prosiect Ieuenctid Dr Mz – fel cynrychiolydd y Cyngor ar Dr Mz.
293.
CADARNHAU A LLOFNODI COFNODION Y CYFARFOD MISOL O’R CYNGOR A GYNHALIWYD AR 28 HYDREF 2015


Cynigiwyd gan y Cyngh Alun Lenny, eiliwyd gan y Cyngh Peter Hughes Griffiths a PHENDERFYNWYD llofnodi cofnodion y Cyfarfod Misol o’r Cyngor a gynhaliwyd ar yr 28ain o Hydref 2015 a’u derbyn yn gofnod cywir, cyn belled ag y gwneir y cywiriadau canlynol -  
Cofnod 248(c), Prosiect Ieuenctid Dr Mz, paragraff olaf:  disodli ‘NODWYD nad oes gofyn i’r Pwyllgor Cyllid ar hyn o bryd ystyried rhoi cyfraniad misol yn y dyfodol i Brosiect Ieuenctid Dr Mz’ gan ‘PENDERFYNWYD bod cymorth i Brosiect Ieuenctid Dr Mz yn parhau ar agenda’r Pwyllgor Cyllid bob mis’.
Cofnod 256(b), Trefniadau Gweithio dros y Nadolig a’r Calan:  ychwanegu ‘gyda chymorth y Swyddog Gweithrediadau a’r Goruchwylydd Allanol’. 
Cofnod 262, Adroddiadau gan Gynghorwyr fel Cynrychiolwyr ar Gyrff Allanol, paragraff olaf, ail linell:  disodli ‘Ysgol Gyfun Gymraeg Bro Myrddin’ gan ‘Ysgol Gynradd Myrddin’.  
294.
MATERION YN CODI 
Nid oedd unrhyw faterion wedi codi.

295.
CWESTIYNAU 

Ni ofynnwyd unrhyw gwestiynau.

296.
CADARNHAU A LLOFNODI COFNODION Y CYFARFOD MISOL O’R PWYLLGOR DIBENION CYFFREDINOL A GYNHALIWYD AR 10 TACHWEDD 2015

Cynigiwyd gan y Cyngh Arwel Lloyd, eiliwyd gan y Cyngh Angharad Jones Leefe, a PHENDERFYNWYD llofnodi cofnodion y cyfarfod misol o’r Pwyllgor Dibenion Cyffredinol a gynhaliwyd ar y 10fed o Dachwedd 2015 a’u derbyn yn gofnod cywir. 

297.
MATERION YN CODI 
(a)
Cofnod 273:  Cynllun Gwobrau Iaith Gymraeg 

NODODD yr Aelodau y bydd y Cynghorwyr Dorothy Bere, Philip Grice ac Angharad Jones yn cyfarfod cyn hir i symud ymlaen ar y Cynllun Gwobrau Iaith Gymraeg.

(b)
Cofnod 275:  System Storenet yn Nhref Caerfyrddin 

NODODD yr Aelodau adroddiad y Cyngh Wyn Thomas bod y Farced eisoes wedi’i chynnwys yn y System Storenet, o dan bennawd y Cyngor Sir.
(c)
Cofnod 276 – Deddf yr Amgylchedd 1995 – Ansawdd yr Aer yng Nghaerfyrddin 
Cynigiwyd gan y Cyngh Arwel Lloyd, eiliwyd gan y Cyngh Peter Hughes Griffiths, a PHENDERFYNWYD bod yr Aelodau yn ymateb yn unigol i ymgynghoriad y Cyngor Sir ar ansawdd yr aer, a bod Clerc y Dref yn ysgrifennu at Reolwr Gwasanaethau Iechyd Cyhoeddus y Cyngor Sir i awgrymu:

· y dylai’r ysgrifen sydd wedi colli’i liw ar y ffordd - ‘cadw’ch yn glir’ - gael ei ail-beintio i arbed tagfeydd traffig 
· y dylid mabwysiadu ffordd drylifo lle bynnag y bo’n bosibl i wella llif y traffig. 
(d)
Cofnod 277 – Gwerthu Hufen-Iâ ym Mharc Caerfyrddin a Pharc Tre Ioan 
Cynigiwyd gan y Cyngh Peter Hughes Griffiths, eiliwyd gan y Cyngh Dr Ioan Matthews, a PHENDERFYNWYD:
(i) nad yw’r Cyngor Tref yn ymestyn y trefniadau sydd eisoes yn bod o ran gwerthu bwyd ac eitemau eraill yn unrhyw un o barciau’r Cyngor, a 
(ii) bod Clerc y Dref yn drafftio polisi ar y defnydd a wneir o’r parciau i’r Cyngor benderfynu arno yn y dyfodol.

298.
CADARNHAU A LLOFNODI COFNODION Y CYFARFOD MISOL O’R PWYLLGOR CYLLID A GYNHALIWYD AR 12 TACHWEDD 2015

Cynigiwyd gan y Cyngh Wyn Thomas, eiliwyd gan y Cyngh Dr Ioan Matthews, a PHENDERFYNWYD llofnodi cofnodion y cyfarfod misol o’r Pwyllgor Cyllid a gynhaliwyd ar y 12fed o Dachwedd 2015 a’u derbyn yn gofnod cywir.
299.
MATERION YN CODI 
(a)
Cofnod 282(a):  Rhoddion y Maer 2014/15
Cynigiwyd gan y Cyngh Arwel Lloyd, eiliwyd gan y Cyngh Dr Ioan Matthews, a PHENDERFYNWYD:
(i)
bod £2,411.61 yn cael ei drosglwyddo o gronfa wrth gefn y Cyngor i gronfa elusennol gyfredol y Maer a’r flwyddyn nesaf, a 
(ii)
bod rhoddion y Maer, o hyn ymlaen, yn ymddangos dan bennawd cyllideb ar wahân yn y cyfrifon diwedd blwyddyn i hwyluso gallu’r Aelodau i fonitro’r gronfa.
(b)
Cofnod 286:  Cyllideb Ddrafft 2016/17 – Lefel yr Arian wrth gefn
Cynigiwyd gan y Cyngh Arwel Lloyd, eiliwyd gan y Cyngh Dorothy Bere, a PHENDERFYNWYD bod y Cyngor yn cadw at y lefel bresennol o arian wrth gefn.

(c)
Cofnod 287: Adolygu’r Warant Uniondeb 2016/17

Cynigiwyd gan y Cyngh Philip Grice, eiliwyd gan y Cyngh Kenneth Lloyd, a PHENDERFYNWYD bod y Cyngor yn cadw at y lefel gyfredol o warant uniondeb o £400,000.

(d)
Cofnod 288(b):  Prosiect y Felodrom – Codi Arian – Cwmnïau Lleol 
Cynigiwyd gan y Cyngh Peter Hughes Griffiths, eiliwyd gan y Cyngh Dorothy Bere, a PHENDERFYNWYD yn hytrach nag ymweld â chwmnïau mawr, bod llythyrau’n cael eu hanfon maes o law at gwmnïau mawr lleol yn gofyn am nawdd i’r felodrom (yn amodol ar unrhyw faterion treftadaeth a allai atal codi baneri yn barhaol ac ati).
(e)
Cofnod 289:  Parc Solar Red Court – Taliad Budd Cymunedol 
Cynigiwyd gan y Cyngh Peter Hughes Griffiths, eiliwyd gan y Cyngh Arwel Lloyd, a PHENDERFYNWYD bod y taliad budd cymunedol o’r parc solar newydd yn cael ei gynnwys mewn cyfrif ar wahân dan yr enw ‘Cyfrif Budd Cymunedol Parc Solar’, a gwahodd ceisiadau am grantiau (gyda dyddiad cau ac ati) oddi wrth achosion da yng Nghaerfyrddin, a’i hysbysebu’n helaeth at y dibenion a nodir yng nghymal 2.2 o gytundeb y Cyngor (dyddiedig y 18fed o Dachwedd 2014) â TGC Solar Red Court Cyf.:

‘at ddibenion elusennol, addysgol, amgylcheddol, dibenion amwynder neu ddibenion priodol eraill yn ardaloedd y Gymuned.  Lle bo’n bosibl, defnyddir y taliad tuag at hyrwyddo ynni cynaliadwy a defnydd cynaliadwy.  I osgoi unrhyw amheuaeth, ni ddefnyddir y taliad at ddibenion gwleidyddol, crefyddol, adloniant na lletygarwch, nac at ddibenion sy’n groes i fuddiannau’r Gweithredwr yn y cynllun.’
(f)
Cofnod 290:  Goleuadau Troetffyrdd 
Cynigiwyd gan y Cyngh Philip Grice, eiliwyd gan y Cyngh Dr Ioan Matthews, a PHENDERFYNWYD gohirio unrhyw drafodaeth bellach ar oleuadau troetffyrdd tan yr ad-drefnu llywodraeth leol nesaf, ac na chodir y mater hwn eto cyn hynny.

300.
MATERION CYNLLUNIO 
(a)
Ceisiadau Cynllunio Cyfredol 
Ynghlwm fel Atodiad 2 i’r agenda oedd rhestr o’r ceisiadau cyfredol.  NODWYD y ceisiadau canlynol
W/32934:  Cwmau Isaf, San Pedr, annedd menter wledig, cynllunio llawn.

W/32963:  Tir (rhan o Mekatek) Parc Amex, Tre Ioan, ffurfio llain galed i gerbydau HGV a pharc i lorïau, cynllunio llawn.
(b)
Apeliadau
Gyda chaniatâd y Cadeirydd, cyflwynodd Clerc y Dref yr hysbysiadau canlynol oddi wrth y Cyngor Sir ynglŷn ag apeliadau cynllunio yn erbyn:
W/31902:  Cae i’r de o Bantglas, Heol Bronwydd, gwrthod caniatâd cynllunio llawn ar gyfer adeiladu tri ar ddeg o dai.

W/32051:  8 Porth Tywyll, gwrthod caniatâd cynllunio amlinellol ar gyfer newid defnydd o Ddosbarth A1 (adwerthu) i Ddosbarth A2 (gwasanaethau ariannol a phroffesiynol).

NODWYD adroddiad Clerc y Dref.
301.
MATERION PRIFFYRDD 
Nid oedd unrhyw faterion priffyrdd wedi codi.

302.
MATERION TRWYDDEDU:  CWMNI CAWS SIR GÂR, HEOL LLYSONNEN 

NODODD yr Aelodau gais Cwmni Caws Sir Gâr am drwydded i werthu alcohol o ddydd Llun i ddydd Sadwrn, o 8.00 y bore tan ganol nos, ac ar ddydd Sul o 10.30 y bore tan hanner nos, a ddosbarthwyd fel Atodiad 3 i’r agenda.
303.
CYLLIDEB DDRAFFT 20-16/17
Ynghlwm fel Atodiad 3 i’r agenda oedd y gyllideb ddrafft ar gyfer 2016/17.  Roedd adroddiad Clerc y Dref yn gwahodd y Cyngor i roi eu sylwadau cychwynnol a rhyw syniad ai eu dymuniad yw gostwng y praesept, cadw’r praesept fel ag y mae, neu godi’r praesept yn 2016/17.  
NODWYD y gyllideb ddrafft, a gohiriwyd trafodaeth bellach tan fis Ionawr 2016.

304.
BIL DRAFFT OMBWDSMON GWASANAETHAU CYHOEDDUS (CYMRU)

NODODD yr Aelodau ymgynghoriad Llywodraeth Cynulliad Cymru ar y drafft o’r Bil Ombwdsmon Gwasanaethau Cyhoeddus (Cymru), oedd ynghlwm fel Atodiad 5 i’r agenda.
305.
BWRDD GWASANAETHAU LLEOL SIR GAERFYRDDIN – FFORWM BLYNYDDOL – CYNRYCHIOLYDD/CYNRYCHIOLWYR Y CYNGOR TREF 
Roedd adroddiad Clerc y Dref yn rhoi crynodeb o rôl y Bwrdd Gwasanaethau Lleol (BGLl) o ran dod ag awdurdodau lleol, y sector gwirfoddol a’r sector cymunedol, a Llywodraeth Cymru ynghyd.  Y nod yw sicrhau bod gwasanaethau’n cael eu cynllunio, eu cydlynu, yn goresgyn anawsterau a rhwystrau, ac yn rhoi’r cwsmer yn gyntaf.  Mae’r BGLl yn rhan o rwydwaith ehangach o bartneriaethau dan yr enw Partneriaeth Sir Gaerfyrddin, sy’n goruchwylio’r gwaith o gyflawni Strategaeth Gymunedol Integredig Sir Gaerfyrddin 2011-2016 ac yn cyflwyno adroddiad gerbron y Fforwm Blynyddol ar y camau a gymerwyd.  Roedd y Cyngor wedi cael gwahoddiad i fynychu Fforwm 2015.  
Cynigiwyd gan y Cyngh Philip Grice, eiliwyd gan y Cyngh Arwel Lloyd, a PHENDERFYNWYD bod naill ai’r Cyngh Douglas Rose neu’r Cyngh Dorothy Bere yn cynrychioli’r Cyngor ar Fforwm Blynyddol y BGLl ddydd Mawrth y 1af o Ragfyr 2015, yn Lolfa Quinnell, Parc y Scarlets, Llanelli, yn dibynnu ar bwy sy’n rhydd i allu mynd.
        
306.
GWEITHGAREDDAU’R NADOLIG 
NODODD yr Aelodau y rhestr o ddigwyddiadau a gweithgareddau’r Cyngor dros y Nadolig, a ddosbarthwyd fel Atodiad 6 i’r agenda.

307.
CANOL Y DREF – PARCIO CEIR DROS Y NADOLIG 
Roedd yr Aelodau yn croesawu ac yn NODI’R trefniadau parcio ym meysydd parcio canol tref Caerfyrddin y Nadolig hwn, oedd wedi’u nodi’n fanwl yn Atodiad 7 i’r agenda.
308.
COFNODION Y CYFARFOD O BWYLLGOR MORDWYO’R BAR CAERFYRDDIN A GYNHALIWYD AR Y 19eg o HYDREF 2015

NODODD yr Aelodau gofnodion Pwyllgor Mordwyo’r Bar Caerfyrddin a gynhaliwyd ar y 19eg o Hydref 2015.
309.
ADRODDIADAU GAN GYNGHORWYR FEL CYNRYCHIOLWYR AR GYRFF ALLANOL, YNGHYD AG ADRODDIAD Y MAER 
Cyfeiriodd y Maer, y Cyngh Barry Williams, sylw’r Aelodau at y rhestr a ddosbarthwyd ynghynt o’r digwyddiadau a fynychodd yn ystod y mis.

Roedd y Cyngh Dr Ioan Matthews wedi mynychu cyfarfodydd Llywodraethwyr Ysgol y Dderwen, sy’n parhau yn bryderus am effaith bosibl y toriadau yn y gwasanaethau.

Roedd y Cyngh Peter Hughes Griffiths wedi parhau i fynychu cyfarfodydd o Fforwm Adfywio Tref Caerfyrddin.  Gyda chaniatâd y Cadeirydd, cyflwynodd y Cyngh Hughes Griffiths daflen hyrwyddo gerbron oedd yn rhoi manylion am Wythnos Gŵyl Dewi a drefnir gan y Fforwm o’r 27ain o Chwefror - 6ed o Fawrth 2016, mewn partneriaeth â Chyngor Tref Caerfyrddin, Yr Atom, Menter Gorllewin Sir Gâr, Cyngor Sir Caerfyrddin a Llywodraeth Cymru, dan y dymnuiad ‘Dewch i ddathlu’r iaith yn nhref hynaf Cymru - Come and celebrate all that’s Welsh in Wales’ oldest town’.
Roedd y Cynghorwyr Peter Hughes Griffiths ac Arwel Lloyd wedi mynychu cyfarfod o Lywodraethwyr Ysgol Bro Myrddin, ac yn gofyn i’r Cyngor nodi adroddiad yn ddiweddar yn y Sunday Times mai Ysgol Bro Myrddin oedd y drydedd ysgol uwchradd oedd yn perfformio orau (yn gyffredinol) yng Nghymru, ac ond dwy ysgol breifat oedd yn uwch ar y rhestr, felly Bro Myrddin oedd yr ysgol wladol orau yng Nghymru gyfan.
Roedd y Cyngh Dr Dewi Evans wedi mynychu cyfarfod o Lywodraethwyr Ysgol Parc Waun Dew, oedd yn rhannu’r pryderon a nodwyd uchod gan y Cyngh Dr Ioan Matthews.  Galwodd y Cyngh Dr Evans ar Lywodraeth Cymru ac ar Lywodraeth y DU i roi’r flaenoriaeth uchaf i les ac addysg ein plant.
Daeth y cyfarfod i ben am 8.12 pm.
